
shrIjagannAthadaNDakam

ஶ்ரீஜக³ந்நாத²த³ண்ட³கம்

ஜய ஜய நாராயண அபாரப⁴வஸாக³ரோத்தாரபராயண ஸநகஸ-

நந்த³நஸநாதநப்ரப்⁴ரு’தியோகி³வரவிசிந்த்யமாநதி³வ்யதத்த்வ ஸ்வமாயா-
விலஸிதாத்⁴யாஸபரிணமிதாஶேஷபூ⁴ததத்த்ச த்ரிதத்த்வ த்ரித³ண்ட³த⁴ர
த்ரிணாசிகேத த்ரிமது⁴த்ரிஸுபர்ணோபகீ³யமாநதி³வ்யஜ்ஞாந ச்ச²ந்தோ³மய
ஸ்வாஸநஸுபர்ணப்ரிய ப⁴க்தப்ரிய ப⁴க்தஜநைகவத்ஸல ஸ்வமாயாஜால-

வ்யவஹிதாத்மஸ்வரூப விஶ்வரூப விஶ்வப்ரகாஶ விஶ்வதோமுக² விஶ்வதோऽக்ஷி-

விஶ்வத:ஶ்ரவண விஶ்வத: பாத³ஶிரோக்³ரீவ விஶ்வஹஸ்தநாஸாரஸநா-
த்வக்வேஶலோமலிங்க³ஸர்வலோகாத்மகஸர்வலோகஸுகா²வஹஸர்வலோகோபகாரக
ஸர்வலோகநமஸ்க்ரு’தலீலாவிலாஸிதகோடிபத்³மோத்³ப⁴வருத்³ரேந்த்³ரமருத³ஶ்விஸாத்⁴ய-

ஸித்³த⁴க³ணப்ரணதாஶேஷஸுராஸுரத்ரிபு⁴வநகு³ரோ ந கஸ்யாபி ஜ்ஞாநகோ³சர
நமஸ்தே நமஸ்தே ।
(ஶ்ரீஸ்கந்த³புராணே)

இதி ஶ்ரீஜக³ந்நாத²த³ண்ட³கம் ஸம்பூர்ணம் ।
மஹாவிஷ்ணுஸ்துதி:
ப்³ரஹ்மர்ஷய ஊசு: -
நமஸ்தே தே³வதே³வாநாமாதி³பூ⁴த ஸநாதந ।
புருஷாய புராணாய நமஸ்தே பரமாத்மநே ॥ 1॥
ஜராமரணரோகா³தி³விஹீநாயாமலாத்மநே ।
ப்³ரஹ்மணாம் பதயே துப்⁴யம் ஜக³தாம் பதயே நம:॥ 2॥
லோகாலோகஸ்வரூரபாய லோகாநாம் பதயே நம: ।
ஶங்க²சக்ரக³தா³பத்³மபாணயே விஷ்ணவே நம:॥ 3॥
நமோ ஹிரண்யக³ர்பா⁴ய ஶ்ரீபதே பூ⁴பதே நம: ।
நக:³ஸ்வயம்பு⁴வே துப்⁴யம் ஸூத்ராத்மாதி³ஸ்வரூபிணே ॥ 4॥
விராட்ப்ரஜாபதே:ஸாக்ஷாஜ்ஜநகாய நமோ நம: ।

விஶ்வதைஜஸரூபாய ப்ராஜ்ஞரூபாய தே நம:॥ 5॥
ஜாக்³ரத்ஸ்வப்நஸ்வரூபாய நம:ஸுப்த்யாத்மநே நம: ।
அவஸ்தா²ஸாக்ஷிணே துப்⁴யமவஸ்தா²வர்ஜிதாச்யுத ॥ 6॥
துரீயாய விஶுத்³தா⁴ய துர்யாதீதாய தே நம: ।
ப்ரத²மாய ஸமஸ்தஸ்ய ஜக³த: பரமாத்மநே ॥ 7॥
ஓங்காரைகஸ்வரூபாய ஶிவாய ஶிவத³ ப்ரபோ⁴ ।
ஸர்வவிஜ்ஞாநஸம்பந்ந நமோ விஜ்ஞாநதா³யிநே ॥ 8॥
ஜக³தாம் யோநயே துப்⁴யம் வேத⁴ஸே விஶ்வரூபிணே ।
நித்யஶுத்³தா⁴ய பு³த்³தா⁴ய முக்தாய ஸுரவரூபிணே ॥ 9॥
நமோ வாசாமதீதாய மநோऽக³ம்யாய தே நம: ।
அப்ரமேயாய ஶாந்தாய ஸ்வயம்பா⁴நாய ஸாக்ஷிணே ॥ 10॥
நக:³ பும்ஸே புராணாய ஶ்ரேய:ப்ராப்த்யேகஹேதவே ।
ஆகாஶாதி³ப்ரபஞ்சாய நமஸ்தத்³ரூப ஶங்கர ॥ 11॥
மாயாரூபாய மாயாயா:ஸத்தாஹேதோ ஜநார்த³ந ।
நம: ப்ரத்³யும்நரூபாய நம:ஸங்கர்ஷணாத்மநே ॥ 12॥
மமோऽநிருத்³த⁴ரூபாய வாஸுதே³வாய தே நம: ।
யோகா³ய யோக³க³ம்யாய யோகி³நாமிஷ்டஸித்³தி⁴த³॥ 13॥
நமஸ்தே மத்ஸ்யரூபாய நமஸ்தே கூர்மரூபிணே ।
நமஸ்துப்⁴யம் வராஹாய நாரஸிம்ஹாய தே நம:॥ 14॥
நமோ வாமநரூபாய நமோ ராமத்ரயாத்மநே ।
நம: க்ரு’ஷ்ணாய ஸர்வஜ்ஞ நமஸ்தே கல்கிரூபிணே ॥ 15॥
கர்மிணாம் ப²லரூபாய கர்மரூபாய தே நம: ।
கர்மகர்த்ரே நமஸ்துப்⁴யம் நமஸ்தே கர்மஸாக்ஷிணே ॥ 16॥
நமோ விஜ்ஞப்திரூபாய நமோ வேதா³ந்தரூபிணே ।
கு³பாத்ரயாத்மநே துப்⁴யம் நமோ நிர்கு³ணரூபிணே ॥ 17॥
அத்³பு⁴தாயாமரேஶாய ஶிவப்ராப்த்யேகஹேதவே ।
நமோ நக்ஷத்ரரூபாய நமஸ்தே ஸோமரூபிணே ॥ 18॥

நம:ஸூர்யாத்மநே துப்⁴யம் நமோ வஜ்ரத⁴ராய தே ।
நமஸ்தே பத்³மநாபா⁴ய நமஸ்தே ஶார்ங்க³பாணயே ॥ 19॥
நமஸ்துப்⁴யம் விஶாலாக்ஷ நம:ஶ்ரீத⁴ர நாயக ।
நம:ஸம்ஸாரதப்தாநாம் தாபநாஶைகஹேதவே ॥ 20॥
ஶ்ரௌதஸ்மார்தைகநிஷ்டா²நாமசிராதே³வ முக்தித³ ।
அந்யேஷாமபி ஸர்வேஷாம் ஸம்ஸாரைகப்ரதா³வ்யய ॥ 21॥
நமோऽஸுரவிமர்தா³ய நமோ வித்³யாத⁴ரார்சித ।
க்ஷீரோத³ஶாயிநே துப்⁴யம் நமோ வைகுண்ட²வாஸிநே ।
நமோ ராகா³பி⁴பூ⁴தாநாம் வைராக்³யப்லவதா³யிநே ॥ 22॥
இதி ஸூதஸம்ஹிதாயாம் மஹாவிஷ்ணுஸ்துதி:ஸமாப்தா ।

